
Аннотация: Мақолада замонавий икки ясси игнадонли трикотаж 

машиналарининг технологик ва автоматлаштирилган бошқарув тизими 

имкониятларидан фойдаланиб тўқима тузилиши ҳамда таркибидаги хом ашёни 

миқдорини яъни улушини турли даражада ўзгартириш орқали спорт услубидаги 

пойабзал устлиги учун қўлланиладиган янги тузилишдаги икки қатламли 

трикотаж тўқима намуналарининг физик-механик хусусиятлари таҳлил 

натижалари келтирилган. 

Калит сўзлар: икки қатламли трикотаж, пойабзал устлиги, ҳаво 

ўтказувчанлик, узиш кучи, узилишдаги узайиш, физик-механик хусусиятлар 

Аннотация: В статье представлены результаты анализа физико-

механических свойств образцов двухслойного трикотажа новой структуры, 

используемого для верха обуви, путем изменения количества сырья в структуре 

ткани и содержания ткани с использованием технологических и Возможности 

автоматизированной системы управления современными двухспальными 

плосковязальными машинами, 

Ключевые слова: двухслойное вязание, верх обуви, воздухопроницаемость, 

предел прочности, удлинение при разрыве, физико-механические свойства, 

Abstract:  The article presents the results of the analysis of physical and mechanical 

properties of the two-layer knitted fabric samples of the new structure used for shoe uppers by 

changing the amount of raw materials in the fabric structure and the content of the fabric using 

the technological and automated control system capabilities of modern double flat needle knitting 

machines, 

Key words: double layer knitting, shoe upper, air permeability, tensile strength, elongation 

at break, physical-mechanical properties, 

 

Трикотаж маҳсулотлари ассортиментини ҳамда қўлланиш соҳасини 

кенгайтириш учун енгил юза ва ҳажм зичликка эга бўлган тўқималарни олиш ва 

улардан тайёр трикотаж маҳсулотларини ишлаб чиқариш мақсадида, мавжуд 

тузилишга эга бўлган икки қатламли трикотаж тўқималарини тузилиши ва 

уларни олиш усулларини таҳлил қилиш долзарб вазифа ҳисобланади. 

Мамлакатимизда ва чет элларда хом ашё сарфи камайтирилган янги тўқималар 

тузилишини яратиш устида кўпгина тадқиқотчилар иш олиб бормоқдалар. 

Сўнгги йилларда республикада енгил саноатнинг тўқимачилик, тикув-

трикотаж, пойабзал ва мўйначилик тармоқларини ривожлантириш, ишлаб 

чиқарилаётган тайёр маҳсулотларнинг турлари ва ассортиментини 

кенгайтириш, шунингдек, тармоқ корхоналарининг инвестиция ва экспорт 

фаолиятини ҳар томонлама қўллаб-қувватлаш бўйича комплекс чора-тадбирлар 

амалга оширилмоқда. 

Трикотаж  маҳсулотларини  олишда  махаллий  хом  ашёлардан  самарали 

фойдаланиб,  юқори  гигиеник  хусусиятларга  эга  бўлган  трикотаж 

маҳсулотларини  ишлаб  чиқариш  долзарб  муаммолар  қоторига  киради. Ер 

юзида  истиқомат  қилаётган  аҳолининг  турмуш  даражаси  яхшиланган  сари 

истеъмолчилик  ва  юқори  гигиеник  хусусиятларга  эга  бўлган  тўқимачилик 

маҳсулотларига бўлган талаб ортиб бормоқда. Шу сабабли, трикотаж саноати 

ҳозирги кунда тўқимачилик саноатининг энг муҳим тармоғи ҳисобланади. 

Трикотаж махсулотлари замонивий, амалий жихатдан қулай ва ҳаридоргирлиги 

билан ажиралиб туради. Трикотаж саноати қуйидаги ўзига хос афзалликларга 

эга: 

- маҳсулот ассортиментини кенгайтириш соҳасида трикотаж 

тўқимасининг турли хусусиятлари ва ташқи кўринишини таъминлайдиган 

турли аралаш тўқималарни олишнинг кенг имконияти мавжуд; 

- такрорий деформацияланиш шароитига юқори чидамли, ишқаланиш, 

ғижимланиш каби комплекс физик-механик хусусиятлар, юқори гигиеник 

хусусиятлар (гигроскопиклик, ҳаво ўтказувчанлик ва бир қатор комфорт 

ҳолатини таъминловчи хусусиятлар), комплекс эстетик кўрсаткичларни 

тавсифловчи трикотаж тўқимасининг ноёб истеъмолчилик хусусияти; 

- маҳсулотларни мунтазам ва ярим мунтазам усулда тайёрлаш бўйича 

кенг технологик имкониятнинг мавжудлиги [1., 2., 3]. 

Трикотаж ишлаб чиқаришни жадаллаштиришнинг замонавий босқичида 

хомашё сарфи кам бўлган тўқималарни олиш учта йўналишда: 

- икки игнадонли машиналарда енгил икки қатламли трикотаж 

тўқималарини олиш; 

- бир игнадонли машиналарда бир қаватли трикотаж тўқималарини олиш; 

- икки игнадонли машиналарда енгил бир қаватли тўқималарни олиш 

устида тадқиқотлар олиб борилаётганлиги ўз аксини топган, 

Хомашёдан самарали фойдаланиш учун проф. И.И.Шалов томонидан 

трикотаж тўқималарини ишлаб чиқаришда икки қаватли тўқималар ўрнига бир 

қаватли тўқималарни қўллаш, чизиқли зичлиги кам бўлган калава иплардан ва 

тўлиқ бўлмаган трикотаж тўқималаридан фойдаланишнинг асосий 

йўналишлари таклиф этилган. [4.,50б]. 

Олиб борилган илмий тадқиқотлар натижасида, яъни соха пойабзал ишлаб 

чиқариш саноатини трикотаж тўқималари билан уйғунлаштириш, трикотаж 

тўқималари таркибига прессли ҳалқа қаторини, тўлиқ бўлмаган глад тўқимаси 

қаторини киритиш, айрим ҳалқалар қаторига ластик тўқималарини ҳамда 

иссиқлик таъсирида мустахкамлигини янада оширадиган клей ипини қўйиш 

ҳисобига енгиллаштирилган тузилишга эга бўлган пойабзал устлиги учун 

қўлланиладиган трикотаж тўқималари яратилди, рикотаж тўқимасининг 

технологик кўрсаткичлари ва физикавий-механик хусусиятларини таҳлил 

қилиш натижасида белгилаб қўйилганки, бунда трикотаж маҳсулотларини 

тайёрлашда тақдим этилган пойабзал  устлиги учун мўлжалланган янги икки 

қатламли трикотаж тўқимасининг тузилиши ва олиш усулидан фойдаланиш 

ҳисобига маҳсулот бирлигига нисбатан хом ашё сарфи  камайган. Олиб борилган 

илмий ишда фойдаланилган ип турининг икки қатламли трикотаж тўқимасини 

кўрсаткичлари ва хусусиятларига таъсир этиши батафсил ўрганиб чиқилган. 

Турли усулда тайёрланган пахта, клей ва синтетик иплар учун боғлиқликлар 

тадқиқ этилди. 

Икки қатламли трикотаж тўқималарининг асосий физик-механик 

хусусиятлари улардан фойдаланиш чегарасини белгиловчи тавсифлар 

хисобланади. 

Физик-механик хусусиятларни тавсифловчи кўрсаткичлар қаторига 

мустаҳкамлик, узилиш кучидан кам бўлган кучланиш берилганда 

чўзилувчанлик, бир мартали ва такрорий деформацияга чидамлилик, ҳаво 

ўтказувчанлик ва ишқаланишга чидамлилик, намлаб-ииссиқлатиб ишлов 

берилгандан сўнг киришиш кабилар қабул қилинган. Шунингдек, юза ёки 

узунлик бирлигига нисбатан нуқсонлар миқдори ва рўйхати трикотаж 

матоларининг ташқи кўринишини тавсифловчи кўрсаткичлар ҳисобланади. 

Юқорида келтирилган илмий тадқиқот ишлари натижалари асосида 

трикотаж тўқималарининг ассортимент турларини кенгайтириш, шунингдек 

ҳом ашё сарфи кам ва сифат кўрсаткичлари юқори бўлган, янги тузилишдаги 

икки қатламли трикотаж тўқималарининг 3 та наъмунаси 7 та варианти Long 

Xing LXA 252  русумли 12-класс ясси икки игнадонли трикотаж тўқув 

машинасида тўқиб олинди, Хом ашё сифатида чизиқли зичлиги 20 тексх3 бўлган 

йигирилган пахта ипи,150 Dх3 бўлган полиэстер ипидан ҳамда 20 D бўлган клей 

ипидан  фойдаланилди. Юза қатлами полиэстер ипидан ички қатлами эса 

йигирилган пахта ипи ҳамда клей ипидан тўқилди. Бу жараёнда I - вариантлари 

полиэстер ипи 97% ни бунга қўшимча 3% клей ипидан тўқиб олинган трикотаж 

тўқимасини асос тўқима сифатида фойдаланилди. Трикотаж тўқималарини 

олиниш усули ва тўқима тузилишини трикотаж тўқимасининг физик механик 

кўрсаткичларига таъсири тадқиқ этилди. 

Ишлаб чиқарилган пойабзал устлиги учун мўлжалланган янги тузилишдаги 

икки қатламли трикотаж тўқималарининг графикли ёзуви 1-расмда 

келтирилган. Пойабзал  устлиги учун мўлжалланган янги тузилишдаги икки 

қатламли трикотаж тўқималарининг технологик кўрсаткичлари Наманган 

Тўқимачилик Саноат Институти Трикотаж Технологияси кафедраси трикотаж 

ишлаб чиқариш лабаратория ишлаб чиқилди ҳамда трикотаж синов 

лабораториясида стандарт усулда синовдан ўтказилди, олинган натижалар 1-

жадвалда келтирилди. 

 

 
1-расм. Пойабзал устлиги учун мўлжалланган янги тузилишдаги икки 

қатламли трикотаж тўқималарининг график ёзуви 

Жадвалда пойабзал  устлиги учун мўлжалланган янги тузилишдаги икки 

қатламли трикотаж тўқималари учун асосий сифат кўрсаткичлари бўлган ҳаво 

ўтказувчанлик, узиш кучи, узилишдаги узайиш, шакл сақлаш хусусиятларини 

ифодаловчи деформация кўрсаткичлари белгиланган синов жихозларида 

аниқланиб, тахлил қилинди. 

1-жадвал 

Пойабзал  устлиги учун мўлжалланган янги  тузилишли икки қатламли 

трикотаж тўқималарининг физик-механик хусусиятлари 

 
Трикотаж тўқималарининг сифат кўрсаткичларини белгилашда албатта 

стандартда келтирилган ҳаво ўтказувчанлик хусусияти ҳам аниқланиши лозим. 

Ҳаво ўтказувчанлик бу-1м2 матонинг ўзидан 1 секунд вақт ичида  ҳаво ўтказиш 

қобилиятига тушинилади ва у юзадан ўтган ҳаво миқдорини кўрсатувчи ҳаво 

ўтказувчанлик коэффициенти билан тавсифланади. 

Пойабзал устлиги учун мўлжалланган янги тузилишдаги икки қатламли 

трикотаж тўқималарининг 8 мм диаметрли ўлчов асбобининг шкаласидан 

фойдаланиб ўлчанганда, ҳаво ўтказувчанлик кўрсаткичлари тўқималарни олиш 

усули ва тузилиши ҳисобига    24,347 дан то 64,112 см3/см2∙секундгача оралиқда 

ўзгарди (2-расм). 

VI-вариант икки қатламли трикотаж тўқима намунаси энг юқори ҳаво 

ўтказувчанлик кўрсаткичига эга бўлиб, 64,112 см3/см2 *секундни ташкил этди ва 

бу асос тўқимасига нисбатан 19,4 % га юқоридир. Энг кам ҳаво ўтказувчанлик 

кўрсаткичи III вариантда кузатилиб, 24,347 см3/см2 *секундни ташкил этди, 

Шунингдек, асос тўқимасига нисбатан қолган вариантларнинг ҳаво 

ўтказувчанлик кўрсаткичлари фарқли қийматларда намоён бўлди. Бу эса 

трикотаж тўқималар таркибида очиқ ҳалқалар миқдорини ортиши ва игналарни 

танланган тартибда жойлашиши, ҳамда хом ашёнинг таркибини ўзгариши  

билан ифодаланади. 

 
2-расм. Пойабзал устлиги учун мўлжалланган янги тузилишдаги икки 

қатламли трикотаж тўқималарининг ҳаво ўтказувчанлик кўрсаткичлари 

Трикотаж маҳсулотларининг узоқ вақт давомида емирувчи омилларга 

қаршилик кўрсатиш қобилияти уларнинг ишқаланишга чидамлилиги деб 

аталади. Трикотаж маҳсулотларининг ишлаб чиқариш ва пардозлаш 

жараёнларида, трикотаж  буюмларни ишлатганда тўқималарнинг шакли 

ўзгаради ва хусусиятларини аста-секин йўқотади, Бу жараён трикотаж 

матосининг эскириши деб аталади. Эскириш натижасида матолар емирилади. 

Махсулотдан фойдаланиш жараёнида трикотаж матоси атрофдаги предметларга 

тегиб туришида ишқаланишга дуч келади ва ишқаланиш натижасида 

махсулотнинг айрим қисмлари фойдаланишга яроқсиз бўлиб қолади. 

Тадқиқотлар давомида пойабзал устлиги учун мўлжалланган  янги 

тузилишдаги икки қатламли трикотаж матоларининг ишқаланишга чидамлилик 

кўрсаткичлари тадқиқ этилди. Икки қатламли трикотаж тўқималарининг барча 

вариантларида глад, ластик ва очиқ  ҳалқалари иштирок этгани учун 

ишқаланишга чидамлилик кўрсаткичлаи ҳам бир-бирига яқин қийматларни 

қайд этди. Трикотаж матоларининг ишқаланишга чидамлилик кўрсаткичлари  

11 минг айлана циклдан 12,7 минг айлана оралиқда ўзгарди. Ишқаланишга 

чидамлилик кўрсаткичи бўйича энг катта қиймат VI-вариант икки қатламли 

трикотаж тўқимасида кузатилиб, 12,7 минг айлана циклни ташкил қилди. Бу эса, 

асос тўқима  

I вариантга нисбатан 10,4% га кўпдир. Шу билан бирга энг кичик ишқаланишга 

чидамлилик кўрсаткичи III-вариантда кузатилиб, 11 минг айлана циклни 

ташкил этди. Бу асос вариантига нисбатан 4,4 % га камдир (3-расм). 

 
3-расм. Пойабзал устлиги учун янги тузилишдаги икки қатламли трикотаж 

тўқималарининг ишқаланишга чидамлилик кўрсаткичларини ўзгариш 

гистограммаси. 

 

Пойабзал устлиги учун мўлжалланган янги тузилишдаги олинган икки 

қатламли трикотаж тўқималарининг ишқаланишга чидамлилик кўрсаткичлари 

таҳлилидан маълум бўлдики, бунда тўқима таркибида очиқ ҳалқалар миқдорини 

ортиб, глад ҳалқа қаторларини ластик халқалар қаторига ўзгариши ҳисобига 

тўқималарнинг ишқаланишга чидамлилик кўрсаткичлари ҳам мос равишда 

ортиб бориши аниқланди. 

Трикотажни энг асосий кўрсаткичларидан бири бу узилиш кучи ва 

узилишгача бўлган чўзилишдир. Узиш кучи деганда бўйи бўйича ўлчанганда 

бўйига 20см, эни еса 5 см ўлчамга эга бўлган трикотаж матоси намуналарини куч 

ёрдамида узиш асбобининг ҳаракати натижасида аввал чўзилиши сўнгра, 

узилиши учун талаб қилинган юк миқдори билан ифодаланади, узиш кучи 

ньютон бирлигида ифодаланади. 

Тадқиқотлар давомида тўқима трикотаж тўқималарини олиш усули ва 

тузилиши ўзгаришини намуналарнинг узиш кучи ва узилишгача бўлган чўзилиш 

кўрсаткичларига таъсири аниқланди. Тажрибадан ўтказилаётган пойабзал 

устлиги учун мўлжалланган янги тузилишли икки қатламли трикотаж 

тўқималарининг узиш кучи ва узилишгача бўлган чўзилиш кўрсаткичлари 

стандарт усул бўйича “YG-026T”- русумли динамометр асбобида аниқланди. 

Пойабзал  устлиги учун мўлжалланган янги тузилишдаги икки қатламли 

трикотаж тўқима намуналарининг бўйи бўйича узилиш кучи кўрсаткичлари 306 

Н дан 816 Н гача, эни бўйича узиш кучи кўрсаткичлари эса 391 Н дан 971 Н гача 

оралиқда ўзгарди. 

Намуналар ичида бўйи бўйича энг катта узиш кучи кўрсаткичи  

VI-вариантда кузатилиб, 816 Н ни ташкил этди. Бу кўрсаткич асос тўқима 

қийматига нисбатан 61,9 % га кўп. Бўйи бўйича энг кичик узиш кучи қиймати 

V-вариант тўқимасига тегишли. Пойабзал  устлиги учун мўлжалланган янги 

тузилишдаги  икки қатламли трикотаж тўқималарининг эни бўйича узилиш 

кучи кўрсаткичлари ичида энг катта қиймат VI-вариантда кузатилиб, 971 Н ни 

ташкил этди. Бу кўрсаткич асос тўқимасига нисбатан 40,2 % га кўп. Эни бўйича 

энг кичик узилиш кучи қиймати эса, V-вариантга тегишли бўлиб, у асос 

тўқимасига нисбатан 41,09 % га кам эканлиги маълум бўлди (4-расм). 

4-расм. Пойабзал  устлиги учун мўлжалланган янги тузилишдаги икки 

қатламли трикотаж тўқималарининг узиш кучи гистограммаси 

Пойабзал  устлиги учун мўлжалланган янги тузилишдаги икки қатламли 

трикотаж тўқималарининг узиш кучи кўрсаткичлари таҳлилидан шундай 

хулосага келиш мумкинки, бунда тўқима таркибига қўшимча тўлиқ ластик ҳалқа 

қаторларини киритилиши ҳисобига, намуналарининг узиш кучи кўрсаткичлари 

2 баробарга ортди. Ишлаб чиқарилган пойабзал устлиги учун мўлжалланган янги 

бўйи бўйича эни бўйича

I Основной Основной

II Основной Основной

III Основной Основной

V Основной Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

Основной

I

II

III

IV

V

VI

VII



SO’NGI ILMIY TADQIQOTLAR NAZARIYASI                                                                                  7-JILD 3-SON 
RESPUBLIKA ILMIY-USLUBIY JURNALI                                                                                           13.03.2024 

 64 

тузилишли икки қатламли трикотаж тўқималарининг узилиш кучи 

кўрсаткичлари стандарт талабларига мос бўлиб, барча намуналарда стандарт 

талаби 80Н дан кам бўлмаган миқдорларни ташкил этган 

Трикотаж тўқималирининг чўзилувчанлиги деб қўйилган куч таъсирида 

унинг узилишдаги узайиши тушинилади. Чўзилувчанлик синовдан 

ўтказилаётган намунанинг узайиши билан тавсифланади. Чўзилишдаги узайиш 

абсолют ва нисбий бирликларда ифодаланади. Пойабзал устлиги учун 

мўлжалланган янги тузилишдаги икки қатламли трикотаж тўқималарининг 

физик-механик хусусиятлари бўйича ўтказилган таҳлил натижаларидан 

кўриниб турганидек, ишлаб чиқарилган вариант намуналарининг бўйи бўйича 

узилишдаги узайиш кўрсаткичлари 74,7 % дан 248,9% гача, эни бўйича 

узилишдаги узайиш кўрсаткичлари эса, 118,2% дан 241,9% гача оралиқларда 

ўзгарди            (5-расм). 

 
5-расм. Пойабзал  устлиги учун мўлжалланган янги тузилишдаги икки 

қатламли трикотаж тўқималарининг узилишдаги узайиш гистограммаси 

Шу билан бирга, бўйи бўйича энг катта узилишдаги узайиш кўрсаткичи II-

вариант икки қатламли трикотаж тўқимасида кузатилиб, у 248,9% ни ташкил 

қилди ва бу асос тўқиманинг узилишдаги узайиш (235,8%) кўрсаткичига 

нисбатан 5,5% га кўп. Бўйи бўйича энг кичик узилишдаги узайиш кўрсаткичи V-

вариант икки қатламли трикотаж тўқимасида кузатилиб, у 74,4 % ни ташкил 

қилди ва бу асос тўқиманинг узилишдаги узайиш (235,8%) кўрсаткичига 

нисбатан 68,4% га камдир, Эни бўйича VI-вариант икки қатламли трикотаж 

I II III IV V VI VII

тўқимасининг узилишдаги узайиш кўрсаткичи энг кам қийматга эга бўлиб (241,9 

%), у асос тўқимасига нисбатан 1,5 баробарга  кўп. 

Пойабзал  устлиги учун мўлжалланган янги тузилишдаги икки қатламли 

трикотаж тўқималарининг узилишдаги сарфланган энергияси маълум ўлчам ва 

тезликда намуналарни чўзилишида уни узиш учун сарф қилинадиган энергия 

миқдори тушунилади. Узилишдаги сарифланган энергия Жоул (Ж) бирлигида 

ифодаланади. Тақдим этилган намуналарнинг узилишдаги сарфланган 

энергияси стандарт услуб бўйича “YG-026T”-русумли диномометр ёрдамида 

аниқланди. 

Тўқималарни пишиқлиги, яъни узилишдаги сарфланган энергия 

миқдорини таҳлили шуни кўрсатадики, бўйи бўйича энг пишиқ тўқима 2-3-

наъмуна, унинг узилишдаги сарфланган энергия кўрсаткичи 34,2 Ж га тенг 

бўлиб, асос тўқимага  нисбатан 4 баробарга пишиқлиги юқори эканлиги маълум 

бўлди (1-жадвал, 6-расм). 

 
6-расм. Янги тузилишдаги икки қатламли трикотаж тўқималарининг  

узилишдаги сарифланган энергия гистограммаси 

Пойабзал устлиги учун мўлжалланган тузилишдаги янги тузилишдаги икки 

қатламли трикотаж тўқималарининг узилишдаги узайиш кўрсаткичлари 

таҳлилидан маълум бўлдики, тўқима таркибида очиқ ҳалқалари қатори ва 

сонини ортиб бориши ҳамда хом ашё таркибининг ўзгариши ҳисобига, 

намуналарининг узилишдаги сарфланган энергия  кўрсаткичлари ҳам ортиб 

бориши аниқланди. 

Трикотаж махсулотларини лойиҳалашда тўқималарнинг қандай 

қайишқоқлик хусусиятига эга эканлиги олдиндан билиш жуда муҳим 

ҳисобланади. Сабаби, трикотаж тўқималари ҳалқалардан ташкил топгани учун 

чўзилувчанлик хусусиятлари юқори бўлади. Бу эса, трикотаж матосининг ва 

маҳсулотларнинг шакл сақлаш хусусиятларига  таъсир кўрсатади. 

Пойабзал устлиги учун мўлжалланган янги тузилишдаги икки қатламли 

трикотаж тўқималарининг олиш усули ва тузилиши ўзгаришини уларнинг шакл 

сақлаш хусусиятларига таъсири тадқиқ этилди. Маълумки, трикотаж мато ва 

маҳсулотларини шакл сақлаш хусусиятини ифодалашда қайтар деформация 

улуши кўрсаткичининг ўзидан фойдаланиш камлик қилади. Шунинг учун, 

матонинг дастлабки ўлчамига нисбатан фарқ қилиш даражасини кўрсатадиган 

қайтмас деформация катталиги, трикотаж матоларини баҳолашда муҳим 

аҳамиятга эга бўлган кўрсаткич саналади. 

Юқорида қайд қилинган методика нафақат турли хом ашёлардан ишлаб 

чиқарилган тўқималарда, балки, битта ипдан шакллантирилган, лекин турли 

тузилишга эга бўлган тўқималарда ҳам, қайтар ва қайтмас деформация 

кўрсаткичлари орасидаги фарқни англаш имкониятини беради. Бу эса айниқса, 

икки қатламли трикотаж тўқималари учун энг аҳамиятли хусусиятлардан бири 

ҳисобланади. Ушбу намуналарнинг қайтар деформация улуши εо аниқланди, 

унинг таркибига қайишқоқ деформация-тажриба ўтказилаётган намуналардан 

юклар олиб ташлангандан сўнг, юқори тезликда қайтади; эластик деформация-

кичик тезликда ривожланади; пластик деформация-намуналардан юклар олиб 

ташлангандан сўнг, қайтмайдиган қайтмас деформация улуши киради. 

Синовдан ўтказилаётган пойабзал устлиги учун мўлжалланган янги 

тузулишдаги икки қатламли трикотаж тўқима намуналарининг бўйи бўйича 

қайтмас деформация улуши 50% дан то 78,2% гача бўлган оралиқда, эни бўйича 

қайтар деформация улуши 27%дан то 72%гача оралиқда ўзгарди (7-расм). 

7-расм. Пойабзал устлиги учун янги тузилишдаги икки қатламли трикотаж 

тўқималарининг қайтмас деформация εн , %  кўрсаткичлари 

Пойабзал  устлиги учун мўлжалланган янги тузилишдаги икки қатламли 

трикотаж тўқималарининг бўйи бўйича энг катта қайтмас деформация миқдори 

80% ни ташкил қилиб, 2,2-вариантда кузатилди. Бу кўрсаткич асос тўқима 1,1-

вариантнинг қайтар деформация улушидан 2% га кўп. Энг кичик қайтмас 

деформация миқдори 50% ни ташкил қилиб, 1,3-вариантда кузатилди ва асос 

тўқима 1,1-вариантнинг қайтар деформация улушидан 28% га кам. Пойабзал 

устлиги учун мўлжалланган икки қатламли трикотаж тўқималарининг эни 

бўйича энг катта қайтмас деформация миқдори 3,3-вариантда кузатилиб, 72% ни 

ташкил қилди, бу эса, 1,1-вариант асос тўқиманинг қайтмас деформация 

улушидан 45% га кўпдир, Энг кичик қайтмас деформация миқдори 27% ни 

ташкил қилиб, 1,2-вариантда кузатилди ва асос тўқима 1,1 вариантнинг қайтмас 

деформация улушига тенглиги тадқиқот жараёнларида аниқланди. 

 
8-расм. Пойабзал устлиги учун янги тузилишдаги икки қатламли трикотаж 

тўқималарининг қайтар  деформация εн , %  кўрсаткичлари 

Қайтар деформация улушининг бундай кўрсаткичлари икки қатламли 

трикотаж тўқималари  чўзилгандан сўнг дастлабки ўлчамларига тез қайтиши 

ҳақида далолат беради. 

Янги  тузулишдаги икки қатламли трикотаж тўқима намуналарининг бўйи 

бўйича қайтар деформация улуши 20% дан то 50% гача бўлган оралиқда, эни 

бўйича қайтар деформация улуши 28% дан то 73% гача оралиқда ўзгарди (8-

расм). 

Пойабзал  устлиги учун мўлжалланган янги тузилишдаги икки қатламли 

трикотаж тўқималарининг бўйи бўйича энг катта қайтар деформация миқдори 

50% ни ташкил қилиб, 1,3-вариантда кузатилди. Бу кўрсаткич асос тўқима 1,1-

вариантнинг қайтар деформация улушидан 28% га кўп. Энг кичик қайтмас 

деформация миқдори 20% ни ташкил қилиб, 2,2-вариантда кузатилди ва асос 

тўқима 1,1-вариантнинг қайтар деформация улушидан 2% га кам. Пойабзал 

устлиги учун мўлжалланган икки қатламли трикотаж тўқималарининг эни 

бўйича энг катта қайтар деформация миқдори                    1,2-вариантда кузатилиб, 

73% ни ташкил қилди, бу эса, 1,1-вариант асос тўқиманинг қайтар деформация 

улушига тенг. Энг кичик қайтар деформация миқдори 28% ни ташкил қилиб, 3,3-

вариантда кузатилди ва асос тўқима 1,1-вариантнинг қайтар деформация 

улушидан 45% га камлиги тадқиқот жараёнларида аниқланди. 

Пойабзал  устлиги учун мўлжалланган янги тузилишдаги икки қатламли 

трикотаж тўқималарини физик-механик хусусиятлари тадқиқот натижалари 

таҳлилидан маълум бўлдики, бунда икки қатламли трикотаж тўқимасининг 

олиш усули, хом ашё таркиби ва тузилишида ластик ҳамда очиқ халқалар билан 

бирга тўлиқ глад ҳалқа қаторларини тўқима раппортига қўшилиши ҳисобига 

трикотажни хом ашё сарфини  камайтириш,  пойабзал учун қўйилган устивор 

талаб яъни ҳаво ўтказувчанлик, бўйи ва эни бўйича мустаҳкамлигини ошириш, 

узилишдаги узайиш ва ишқаланишга чидамлилик хусусиятларини яхшилашга 

эришиш мумкинлиги исботланди. Бунинг натижасида пойабзал  устлиги учун 

мўлжалланган икки қатламли трикотаж тўқималарининг шакл сақлаш 

хусусияти ҳамда хом ашё таркибини ўзгариши орқали гигиеник хусусияти 

яхшиланди, бу эса ўз навбатида янги тузилишдаги икки қатламли трикотаж 

тўқима намуналарининг пойабзал ишлаб чиқариш саноатига тадбиқ қилиш ва 

истеъмолчилик хусусиятларига ижобий таъсир кўрсатиши аниқланди. 

